
DA FLAVIA HOBI

� Nossa seria da text da las classas 5G1
e 5G2 da la Academia Engiadina Same-
dan cuntinuescha e trais autras lecturas
spetgan. En «La radicalisaziun tar giu-
vens» sa dumonda Anita pertge ch’ils
giuvens daventan insumma extremists.
In tema actual e politic tracta Quirin
en ses text cun il titel «Böhmermann ed

Erdogan», en il qual el explitga pertge
ch’i po dar uschè in tumult pervia d’ina
poesia. Ulteriuramain da quai discuta
Linard cun differents pros e contras sia
dumonda che pertutga explicitamain il
Grischun, numnadamain «Esa lö per
ün tröp da lufs in Grischun?» Bun di-
vertiment ed in grond engraziament a
la scriventa ed als scrivents per lur en-
gaschi.

Böhmermann ed Erdogan 
� I’ls ultims pêr dis as ho let bger da 
Böhmermann cunter Erdogan e da la 
poesia satirica da Böhmermann. Ma 
che es precis capito e perche do que 
ün tel tumult pervi d’üna poesia? Als  
1-04-2016 ho preschanto ün schurnalist 
üna chanzun satirica sülla emischiun 
«Extra 3». In quista chanzun es gnieu cri-
ticho il president da la Türchia, Erdogan. 
La regenza türcha ho reagieu dalum sün 
quista chanzun, es ida tar l’ambascheda 
tudas-cha e ho deposito lo üna reclama-
ziun tar ils diplomats tudas-chs. La re-
genza türcha d’eira da l’avis cha que nu 
saja satira, dimpersè critica sparmalanta 
(Schmähkritik).  

Böhmermann vulaiva musser solida-
rited invers sieu collega e vaiva l’inten-
ziun da musser cun üna poesia la diffe-
renza traunter üna satira ed üna critica 
sparmalanta. Cun la poesia ho’l muosso 

che chi’d es critica sparmalanta. Ün  pi-
tschen extract da quista poesia: «Er ist der 
Mann der Mädchen schlägt und dabei 
Gummimasken trägt. Am liebsten mag 
er Ziegen ficken und Minderheiten 
unterdrücken.» Erdogan nu chattaiva 
que acceptabel, ho denunzcho a Böh-
mermann causa sparmalaziun ed ho pre-
tais dal stedi tudas-ch da fer üna proce-
dura d’inquisaziun. Que es pussibel per-
vi d’ün artichel chi’d es gnieu scrit avaunt 
ca. 100 ans (art 103). La chanceliera tu-
das-cha Merkel es uossa in ün dilemma. 
Fo ella que chi vain pretais d’Erdogan u 
disch ella da na? 

Tenor me es quella poesia tuot in uor-
den. Impustüt i’l context per musser cri-
tica sparmalanta. Natürelmaing nu vess 
ella stuvieu esser uschè lungia, uschè pri-
mitiva, ma Böhmermann ho sia egna 
opiniun. Tenor me d’eira que plaunet eir 

temp da fer üna tela chanzun/poesia, 
perche cha Erdogan nun es uschè correct 
scu ch’el fo. In cas dal dilemma da la Mer-
kel nu se eau propcha na che ch’ella deci-
daregia. D’üna vart es il dret garantieu da 
pudair dir libramaing sia egna opiniun e 
da l’otra vart es Erdogan. Tenor me ho 
Erdogan üna tela pussaunza pervi da la 
situaziun actuela cun ils fügitivs. Que es 
uossa be üna speculaziun persunela, ma 
eau pens cha la Merkel hegia temma 
ch’Erdogan lascha alura passer darcho ils 
fügitivs in direcziun da la Germania. In-
somma pens eau cha la Merkel lascha de-
cider il güdisch e cha finelmaing nu capi-
ta ünguotta cunter Böhmermann. Il gü-
disch saro da l’avis cha quista poesia es in 
uorden e que füss ün grand guadagn per 
la societed satirica e per la libertedda 
l’opiniun.

Quirin Niggli

La radicalisaziun 
tar giuvens

dvaintan giuvens insomma 
? Che paun fer ils genituors, 
an cha lur iffaunts vegnan 
vanter extremist es ün gia
gers giuvens. Che sun ils 
 per dvanter extremist? Que 
as radschuns per dvanter ra-
scha la glieud pensa cha que 
n motiv religius nun es que 
chun. La radicalisaziun per 
oliticas es eir fich deraseda, 
bgers giuvens nu cugnuo-

ncha pü profuondamaing la 
r exaimpel dals jihadists, e 
 es que pü simpel da’ls mani-

ns tscherchan il sen da la vita 
t lur identited in organisa-
stas sorts. Fich important per 
la spartiziun classica da las 

urtret dad eroes chi staun per 
 insembel cun camarads a 
unter inimihs e murir per la 
ch populer tar extremists. A 
duonnas plescha ourdvart 

naziun romantica d’ün eroe 
ica da la duonna chi’s lascha 

suottametter d’ün hom. Taunt per ils ho-
mens scu per las duonnas es il pü impor-
tant la nouva cugnuschentscha d’ün sen-
timaint da fraternited ed egualited. Oters 
vulessan cumpenser l’inferiurited ch’els 
sun gnieus a cugnuoscher in nossa socie-
ted cun l’arcugnuschentscha dad oters 
commembers da l’organisaziun. 

Ils genituors badan la radicalisaziun 
dals iffaunts pür fich tard – Perche? Il 
prüm pass capita tres medias socielas, 
bgers genituors nun haun u nu cugnuo-
schan niauncha facebook, ed uschè nu 
badan els neir las intenziuns dals iffaunts. 
Que es eir fich difficil da dir, cura cha 
qualchün es propcha radicaliso e cura cha 
que es be ün protest d’ün iffaunt illa pu-
berted. Que es la lezcha dals genituors 
d’intermedier als iffaunts ch’els nu sun 
per ünguotta sün quist muond e ch’els 
haun üna perspectiva per la vita.

Per me es que fich important cha’ls ex-
tremists nu clappan la pussiblited da ra-
dicaliser glieud giuvna  tres las medias so-
cielas. A’s stuvess chatter üna soluziun per 
proteger als giuvens cunter paginas 
d’internet radicalas. Anita Ruffner

Las stallas, ils nuegls
porta-clavau, in esch
rcladas ni libras 
enn, persuls e bandunaus 
 pintgas ruosnas
n curcladas
as veglias 
mundau ora
hels ni pleh
londas ni crappa
ditg svani

c l’existenza
n buca d’impurtonza
ina peisa

Da mantener, fadigius
Ins sto segar e rischlar entuorn
Mo entapeis
Stentus, difficultus

Ins vesa ellas ed els
Las stallas ed ils nuegls
Denton fan ins buca propi stem
Schegie che biaras uras stattan davostier
Runcau ord igl agen uaul la lenna
Loschs baghetgs 
atgnamein
Mess sidretg cun suadetsch
Sesanflan bi e miez il prau
la plaunca, la pastira, il plaun
baghetgs loschs
els han aschi bia spazi, 
in dètg revier, mo per sesez
cheu mintga casa miez el marcau 
vegn scuidusa
in simbol da nossa cultura
ins vegn ad esser leds
dad haver manteniu el

Leander Albin

Traversond il territori rumantsch – 
cun ina pitschna pausa

DAD UOLF CANDRIAN  

� Cun 55 cors ha Gigi Gilgen da 
Berna gudagnà la concurrenza da
la @giuventetgna rumantscha e
rimnà ils pli blers cors cun sia fo-
tografia dal mais #matg. Quella fo-
tografia ha el fatg ils 21 da matg sin
ses return da l’Italia, il pajais ch’è
sper la Svizra sia segunda patria.
Marcà sia fotografia ha el cun ils
suandants chavazzins: #swiss #na-
tionalpark #fuorn #rumantsch
#sky #landscape #bigpicture #lo-
vely #wegohome #finish #holidays
#graubünden #viamüstair #insta-
holicer ed #instagigi. Per guardar
tut las fotografias chargiadas si cun
#rumantsch na dovri nagina
registraziun, i tanscha da far diever
da la suandanta adressa en la rait:
instagram.com/explore/tags/ru-
mantsch/. Cordiala gratulaziun @
gigigilgen, bun divertiment cun ils
50 francs e grazia fitg per marcar la
fotografia cun #rumantsch e da
parter cun nus quella bella vista
vers il Pass dal Fuorn! Be pervi da
paucs cors ha @sel.ina.art da la Val
Müstair manchentà l’emprim plaz.
Tgi sa sch’i tanscha il proxim mais
cun in’autra fotografia…?

